
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
কজ্জলী

 টার্ন্কোট। আচ্ছা, সভাপতি হ’তে আপত্তি থাকে, না হয় অমনিই যাবেন। না গেলে আমরা ছাড়ব না।

 প্রিন্স। হাগ যাব? খেপেছেন নাকি?

 টার্ন্কোট। কেন, তাতে বাধা কি? এই তো ভাইকাউণ্ট পাফ, কাউণ্টেস গ্রিমালকিন, গ্রাশুডিউক প্যাঞ্জানড্রাম—এঁরা সব যাবেন।

 প্রিন্স। আরে তাদের সঙ্গে আমার তুলনা! তারা হ’ল নগণ্য ভাবতীয় প্রজা, ইচ্ছে করলে জাহান্নামে যেতে পারে। আর আমি হলুম এক জন স্বাধীন সামন্ত নরপতি, যার বললেই কি যাওয়া যায়? যদি মহাক্ষত্রপের হুকুম নিতে যাই তো বলবেন ব্যাটা এক্ষুনি রাজ্য ছেড়ে বনবাসে যাও।

 টান্কোট। তবে কথা দিন, রাজসূয় যজ্ঞেও যাবেন না।

 প্রিন্স। গট ইন হিম্মেল! আপনার দেখছি মাথা বিগড়ে গেছে। রাজসূয় যজ্ঞে যাবার জন্যে ছ মাস ধ’রে আয়োজন করছি, কোটি-খানেক টাকা খরচ হবে —আর আপনাদের আবদার শুনে সব এখন ভেস্তে দিই! হাঁ—ভাল কথা— ব্যারন, জগঝম্প সব কটা ঠিক আছে তো? সতরটা গুনে দেখেছ?

	        এই পাতাটি অন্য কোনো ভাষায় উপলব্ধ নয়।

